
5.3 NaipaliLiwanag na ang isip at kilos-loob ang 
nagpapabukod-tangi sa tao, kaya ang kanyang mga 
pagpapasiya ay dapat patungo sa katotohanan at kabutihan. 
5.4.  Naisasagawa ang pagbuo ng angkop na pagpapasiya 
tungo sa katotohanan at kabutihan gamit ang isip at kilos-loob 

 

 
MGA LAYUNIN 
 

Sa modyul na ito, inaasahang maipamamalas mo ang 
sumusunod na kaalaman, kakayahan at pag-unawa: 
a. Nasusuri ang gamit at tunguhin ng isip at kilos-loob 
b. Nasusuri ang isang pasyang ginawa batay sa gamit at 
tunguhin ng isip at kilos-loob 
c. Naipaliliwanag na ang isip at kilos-loob ang nagpapabukod-
tangi sa tao 
d. Nagagamit ang isip at kilos-loob sa paggawa ng pasya at 
kilos tungo sa katotohanan at kabutihan 
Narito ang mga pamantayan ng pagtataya ng output mo sa 
letrang d: 
       a. May malinaw na paglalahad ng mga pasya o kilos   
            tungo sa katotohanan at kabutihan 
       b. May paliwanag ang bawat pasya o kilos sa bawat  
           sitwasyon 
       c. Binanggit ang gamit at tungkulin ng isip at kilos-loob      
           sa bawat sitwasyon 
       d. May kalakip na mga paliwanag at patunay ng  
           pagsasabuhay 

MGA KAGAMITAN 
 

Laptop, Projector, Cartolina, Activity Card, Sticky note, Sticker.  
 

 
 

 
 
GAWAIN 
 

Panuto: Pag-aralan ang sumusunod na sitwasyon. Bilang 
isang nagdadalaga at nagbibinata, ano ang iyong iisipin at 
gagawin sa mga sitwasyong ito. Gamit ang ilustrasyon ng 
angkop na speech balloon, isulat sa iyong kuwaderno ang 

iyong iisipin at gagawin sa bawat 
sitwasyon.  
 
 
Isulat sa loob ng speech balloon 

na ito ang dapat na iisipin 
 
 
 
Isulat sa loob ng speech balloon na 
ito ang sasabihin o gagawin 

 
 
1. Nagmamadali kayong magkaibigan. Malayo pa ang 
overpass o tulay kaya kahit na may nakasulat na, “Bawal 
Tumawid,” hinikayat ka ng iyong kaibigang tumawid na hindi 
dadaan sa overpass o tulay. Ano ang iyong iisipin at gagawin?  
2.  Dahil sa pag-uwi mo nang gabi at hindi pagpaalam sa 
iyong mga magulang sinita ka nila at hinihingian ng 
paliwanag. Takot sabihin ang totoo dahil baka lalo kang 
pagalitan. Ano ang iyong iisipin at gagawin?  
3. Mahaba ang pila sa kantina nakita mong malapit na sa 
unahang pila ang iyong bestfriend at niyaya ka niyang 
pumuwesto na sa kanyang likuran upang mapadali ang 
pagkuha mo ng pagkain. Ano ang iyong iisipin at gagawin?  
4. May iniinom kang juice, nang maubos ito wala kang 
makitang basurahan kaya’t sabi ng kaibigan mo itapon mo na 
lang ito sa iyong dinadaanan.  
5. Pakiramdam mo ikaw ang pinag-uusapan at 
pinagtatawanan ng dalawa mong kaklase. Nasabi mo ito sa 
iyong kaibigan at ang sabi niya komprontahin ninyo 
pagkatapos ng klase. Ano ang iisipin at gagawin mo?  
 

 
COMIC PAGE 

CREATOR 
– Comics Generated 

App 
(Nakagagamit ng 

komiks sa 
pagsasagawa ng 

gawain) 
 

PAGSUSURI Mga Gabay na Katanungan: 
1. Paano mo isalalarawan ang naging karanasan sa 

pagpuno ng mga kasagutan sa Speech Baloon? 
2. Tugma ba ang iyong sinulat na iisipin at gagawin sa 

bawat sitwasyon? Ipaliwanag ang iyong sagot. 
3. Ang iyong dapat na iniisip ay lagi bang tugma sa iyong 

ginagawa? Ipaliwanag. 
4. Bakit may pagkakataong tama at wasto ang naiisip 

mong gawin subalit hindi ito ang iyong ginagawa? 
5. Kapag naisip mong hindi tama ang iyong ginawa, 

binabago mo ba ito? Bakit oo? Bakit hindi? 
6. Paano mo mapangangatawanang gawin ang mga 

mabuting bagay na iyong iniisip? 

 
CRAM (FlashCard 
maker and Sorting 

PAGPAPALALIM 
 

 
TAO: ANG NATATANGING NILIKHA 

      Ang bawat indibidwal ay biniyayaan ng iba’t ibang 
kakayahan na nagpapadakila sa kanya. Ang mga katangiang 
ito ay nagpapatingkad sa kanya, katangiang taglay lamang ng 
tao na nagpapabukod-tangi sa kanya sa iba pang nilikha. 
Ayon kay Dr. Manuel Dy Jr., ang tao ay may tatlong 
mahahalagang sangkap: ang isip, ang puso at ang kamay o 
katawan. 

 Isip. Ang isip ay ang kakayahang mag-isip, alamin 
ang diwa at buod ng isang bagay. Ito ay may 
kapangyarihang maghusga, mangatwiran, magsuri, 
mag-alaala at umunawa ng kahulugan ng mga bagay.  

 Puso. Ito ay maliit na bahagi ng katawan na 
bumabalot sa buong pagkatao ng tao. Nakararamdam 
ito ng lahat ng bagay na nangyayari sa ating buhay. 
Dito nanggagaling ang pasya at emosyon. Sa puso 
hinuhubog ang personalidad ng tao. Lahat ng 
kasamaan at kabutihan ng tao ay dito natatago. 

 Kamay o katawan. Ang kamay o ang katawan ay 
sumasagisag sa pandama, panghawak, paggalaw, 
paggawa at pagsasalita (sa bibig o pagsusulat). Ito 
ang karaniwang ginagamit sa pagsasakatuparan ng 
isang kilos o gawa. Mahalagang bahagi ng pagkatao 
ang katawan, dahil ito ang ginagamit upang ipahayag 
ang nilalaman ng isip at puso sa kongkretong paraan. 
Sa pamamagitan ng katawan, naipakikita ng tao ang 
nagaganap sa kanyang kalooban. Ito rin ang 
instrumento sa pakikipag-ugnayan sa ating kapwa. 

 
      Kawangis ng Diyos ang tao dahil sa kakayahan niyang 
makaalam at magpasya nang malaya. Ang kapangyarihan 
niyang mangatwiran ay tinatawag na isip. Ang 
kapangyarihang pumili, magpasya at isakatuparan ang pinili 
ay tinatawag na kilos-loob. 
 
      Sa kabilang dako, ang kilos-loob ayon sa paglalarawan 
ni Santo Tomas de Aquino ay isang makatwirang pagkagusto 
(rational appetency), sapagkat ito ay pakultad (faculty) na 
naaakit sa mabuti at lumalayo sa masama. Kung kaya’t ang 
tunguhin ng kilos-loob ay ang kabutihan. Ang kilos-loob ay 
hindi naaakit sa kasamaan; hindi nito kailanman 
magugustuhan ang mismong masama. Nagaganap lamang 
ang pagpili sa masama kung ito ay nababalot ng kabutihan at 
nagmumukhang mabuti at kaakit-akit. Ang kilos-loob ay 
umaasa sa ibinibigay na impormasyon ng isip. 
Naiimpluwensiyahan ng isip ang kilos-loob, dahil hindi nito 
nanaisin o gugustuhin ang isang bagay na hindi niya alam o 
nauunawaan. Ito rin ang nagbibigay ng kapangyarihan sa tao 
na gumawa at pumili, kung kaya’t ang kilos-loob ang siyang 
ugat ng mapanagutang kilos. 
       Ang katalinuhan ay hindi nasusukat sa dami ng 

 
 MIMIND 

(Diagram on the Go 
App) 

 
 

TED 

remarkable people) 

nalalaman at taas ng pinag-aralan, kundi kung paano 
ginagamit ang kaalaman upang ilaan ang sarili sa 
pagpapaunlad ng kanyang pagkatao, paglilingkod sa kapwa at 
pakikibahagi o paglilingkod sa pamayanan. Natatangi ang tao 
dahil sa kakayahan ng isip at kilos-loob na kumilos  ayon sa 
kanyang kalikasan… ang magpakatao. Kailangang gamitin ang 
isip sa pagkalap ng kaalaman at karunungan upang 
makaunawa ang kilos-loob sa paggawa ng kabutihan tungo sa 
pagpapaunlad ng pagkatao. 

 
PAGLALAPAT 
 

Panuto: 
Bilang indibidwal na may isip at kilos-loob may tungkuling 
nakaatang sa iyo na dapat mong isabuhay. Suriin mo ang 
iyong sarili kung alam mo ang mga ito at kung tugma ang 
kilos mo sa iyong kaalaman. 
Nakatala ang ilang tungkulin ng isang kabataang katulad mo. 
Suriin mo kung alam mo ang mga ito sa pamamagitan ng 
paglalagay ng simbolong 
Suriin din kung ginagawa mo ito sa pamamagitan ng 
paglalagay ng parehong simbolo. Gabay mo ang halimbawang 
ibinigay. 

 
 

 
SURVEYMONKEY 

(Survey Platform App) 

 
PAGSUSULIT 
 

Pagsusulit na may Pagpipilian: 
1. Ang paghahanap ng isip sa kanyang tunay na tunguhin ay 
hindi 
nagtatapos. Ang pahayag ay: 
a. Mali, dahil natatapos na ito sa pagkamatay ng tao 
b. Tama, dahil ang isip ng tao ay hindi perpekto, mayroon 
itong hangganan 
c. Tama, dahil hindi katulad ng katawan, ang isip ay hindi 
tuluyang nagpapahinga 
d. Mali, dahil kapag naabot na ng tao ang kanyang kaganapan 
ay hihinto na ang kanyang paghahanap sa kanyang tunay na 

 
Kahoot! 

(Quiz Generator App) 



5 
 

tunguhin 
 
2. Nahuli ng kanyang guro si Rolando na nagpapakopya sa 
kanyang kaibigan sa oras ng pagsusulit. Nagawa niya lamang 
ito dahil sa patuloy na pangungulit nito at panunumbat. Nang 
ipatawag ng guro ay palaging sinisisi ni Rolando ang kaibigan 
at ito raw ang nararapat na sisihin. Ano ang nakaligtaan ni 
Rolando sa pagkakataong ito? 
       a. Ang kahihinatnan ng kilos ng tao ay nakabatay sa  
           lalim o lawak ng epekto nito para sa sarili. 
       b. Ang pagtulong sa kapwa ay nararapat na nakabatay  
           sa kakayahan ng kapwa na akuin ang pagkakamali. 
       c. Walang anumang puwersa sa labas ng tao ang  
           maaaring magtakda ng kilos para sa kanyang sarili. 
        d. Lahat ng nabanggit 
 
3. Ang sumsusunod ay katangian ng isip maliban sa: 
       a. Ang isip ay may kapangyarihang mag-alaala. 
       b. Ang isip ay may kapangyarihang mangatwiran. 
       c. Ang isip ay may kapangyarihang maglapat ng mga  
           pagpapasya. 
       d. Ang isip ay may kapangyarihang umunawa sa  
           kahulugan ng buhay 
 
4. Ano ang pangunahing gamit ng isip ng tao? 
        a. mag-isip          c. magpasya 
        b. umunawa        d. magtimbang ng esensiya ng mga  
                                                bagay 
 
5. Analohiya: Isip: kapangyarihang mangatwiran – kilos-loob : 
___________ 
       a. kapangyarihang magnilay, sumagguni, magpasya at  
           kumilos 
       b. kapangyarihang pumili, magpasya at isakatuparan ang  
           pinili 
       c. kapangyarihang magnilay, pumili, magpasya at  
           isakatuparan ang pasya 
       d. kapangyarihang makadama, kilalanin ang nadarama at  
           ibahagi ang nadarama. 
 
Mga Kasagutan: 

1. B 
2. C 
3. C 
4. B 
5. B 

 

Pagsusulit na ginagamitan ng Pagpapaliwanag: 
Panuto: Ipaliwanag ang iyong kasagutan. 

 
1. Bakit sinasabing ang tao ay nilikhang “kawangis ng Diyos”?  
 

 
Penzu 

(Free Diary and 
Private Journal App) 

Inaasahang Kasagutan: 
1. Ang bawat indibidwal ay biniyayaan ng iba’t ibang 
kakayahan na nagpapadakila sa kanya. Ang mga katangiang 
ito ay nagpapatingkad sa kanya, katangiang taglay lamang ng 
tao na nagpapabukod-tangi sa kanya sa iba pang nilikha. Ito 
ay mga katangiang katuald ng lumikha sa kanya. 

 

 
TAKDANG 
ARALIN 
 

Nakagagawa ang mga mag-aaral ng mga GIF na sumasagot 
sa katanungan sa ibaba. 

 
 Ano ang inaasahan na dapat magawa ng tao dahil siya 

ay nilikhang may isip at kilos-loob?  

 

PICSART 
ANIMATOR 

(GIF generator App) 


